
香港文匯報訊
（記者 李思穎）落選
亞姐練樂儀、何紫綸前日出
席老人院的開幕典禮，有份參與
由奧斯卡女星妮歌潔曼來港拍攝
劇集《Expats》的練樂儀已經完成
了自己戲份，但她大嘆可惜，因
原定在戲中連續演出6日，因她與
其他工作撞期，最後縮短得2日，
但當問到有關角色、酬勞、內容
等問題，她因簽了保密協議而拒
絕透露。
練樂儀自言是妮歌的小粉絲，
今次接演目的也是想親近偶像，
好榮幸見到對方，問到可有「集
郵」，她直言不可以，因拍攝時
要沒收電話，避免現場有人偷
拍，亦埋唔到身。有指妮歌留港
期間，因受到不少輿論爭議，與
導演鬧分歧，加上未能適應此間
拍攝方式，在壓力爆煲下已請假
離港，問到練樂儀可覺得偶像脾
氣大？她表示：「她好有氣勢，
壓到場，全場會好嚴肅，不敢嘻
皮笑臉。」
練樂儀現正為另一部電影《掃
毒3》開工，日前拍的一幕夜場
戲，便是飾演郭富城的女伴，她
興奮道：「嗰場打鬥戲要繑實城
城隻手閃避，衣着上要性感，稍
後更會同古天樂、劉青雲、林雪
同場演出，（主攻電影發展？）
希望歌、影、視全面發展，但仍
會兼顧護士工作，也有幫手接種
疫苗，每日工資有3,000元，可以
賺快錢。」

香港文匯報訊（記者
梁靜儀）高海寧（高Ling）
與陳展鵬近日在新劇《童時
愛上你》中合作，高Ling坦
言愈演愈迷惘：「因為角
色有好多唔同階段，有8
歲同28歲，有時8歲
同28歲同時存在，
有時又冇咗8歲，

要好清晰至可以準確表達每
場戲。」雖然感到迷惘，但
她亦覺得角色很好玩，對手
及拍攝氣氛又好好，大家對
戲時經常開心到笑不停。
高Ling大讚展鵬有喜感：
「佢好得意，之前覺得佢成
日演好多打戲及正經角色，
但原來佢拍喜劇好有個人喜

感，可能佢又做咗爸爸，好
識湊女，戲裏面佢會用氹女
嗰套嚟氹我，好好笑。」
陳展鵬表示在劇中有很多

新嘗試，加上高 Ling、糖
妹、胡楓很多對手都是首次
合作，感覺很新鮮。他謂近
年都是演特定的角色，拍戲
經常都演草根，已很久沒穿

西裝扮靚仔拍戲，今次都是
幾好的嘗試。戲中他飾演高
Ling爸爸，予人新鮮感，他
笑說：「如果我個女有咁高
咁靚就好。」

香港文匯報訊（記者 李思穎）無綫劇集《七公
主》已進入結局周，玩足個多月的「七公主競猜遊
戲」，網民開始漁翁撒網式猜測，有人指顧語嫣（林
夏薇飾）已離世愛貓阿懵是七公主，有人指顧靈珊
（黃翠如飾）不是真公主，有人懷疑第七名公主是韓
國回來的丁子朗或是劉佩玥，更有人堅信以幻覺形式
回歸的陳曉華Hera是公主之一；另亦有網民懷疑顧
百方（劉丹飾）其實未死，想像力豐富。
出場僅數集的陳曉華，在結局周雖只以幻覺形式回
歸，但仍贏盡網民讚賞，除了指她是顏值高的鬼外，
又大讚她演技大躍進，還有客串演出的龔嘉欣雖然只
曝光了不足2分鐘，她摑落顧靈珊的一巴夠晒快狠
準，亦同樣獲讚好戲。
首輪宣傳以「劍擊」為重點的《七公主》，隨着劇
情推進、劍擊場口重要性亦愈見鮮明。劇中熱愛劍擊
的鄺潔楹為了克
服身高缺陷，專
誠拜劍擊高手鄭子
誠為師，經過多番
苦練後，鄺潔楹終
有所突破，並殺入
大型劍擊比賽，
與勁敵李君妍一
決高下。

陳曉華被讚演技大躍進

陳展鵬湊女手法氹高海寧

香港文匯報訊（記者 梁靜

儀）《2021香港小姐競選決賽》將於本

周日舉行決賽，12位候選佳麗前日出席記者會，

首度會見「最上鏡小姐」評判團，包括著名設計師陳幼堅、

名模周汶錡、前港姐亞軍李嘉慧及著名攝影師鄧鉅榮。席間大會更公布

「競猜誰是冠軍」遊戲，暫時最高票數三強佳麗，包括4號關楓馨、8號宋宛穎和

13號王嘉慧。而陳聖瑜因生眼挑針慘變「獨眼龍」，希望能趕及決賽前康復。未來可能打

風，「歌神」張學友有戶外表演，副總經理曾志偉表示已有三手準備，港姐決賽一定有學友出現。

觀眾投票「競猜誰是冠軍」遊戲，暫時
最高票數三強佳麗，包括 4號關楓

馨、8號宋宛穎和13號王嘉慧。關楓馨表示
事前沒想過，所以都感意外，獲得觀眾支持
有如打了一支強心針，會繼續努力。問到可
有信心攞冠軍？她說：「平常心，希望當晚
表現最好的自己，決賽會有好多跳舞環節，
自己跳舞唔叻，家每日都要苦練。（陳聖
瑜生眼挑針少了個勁敵？）唔覺得，佢好快
冇事。」
同樣打入觀眾投票「競猜誰是冠軍」三強

的8號宋宛穎與13號王嘉慧，受訪時對於獲
觀眾支持感到驚喜及意想不到，宋宛穎估計
與準決賽當晚，觀眾睇到她在口才環節攞了
100分，所以多了人支持。

陳聖瑜慘變「獨眼龍」
王嘉慧則表示有點受寵若驚，亦增加了動

力要做得更好，希望不會辜負觀眾的支持。
兩人又直言目標是拿冠軍，王嘉慧坦白說：
「來得比賽當然想得冠軍。」宋宛穎亦說：
「我都係。」說到二人豈不是成了對方的假
想敵？王嘉慧笑指二人是好朋友，只希望當
晚自己表現不會失準。」宋宛穎又透露自己
因有舞蹈底子，亦是秘密武器。王嘉慧則自
言沒有舞蹈底子，要努力練舞及觀看過去的
決賽片段取經。3號陳聖瑜生眼挑針問到可
覺得少了這個勁敵？王嘉慧說：「唔會，

好擔心佢，但係見佢康復得好快，
相信決賽都能夠以最佳狀態見

人。」
大熱門佳麗3號
陳聖瑜之前

因眼睛

生眼挑針而缺席活動，前日她左眼裹着紗
布，以「獨眼龍」look現身。她表示之前做
了手術放膿，因驚細菌感染所以蓋住紗布，
之前未試過生眼挑針，可能是化得太多妝加
上雙手不潔所致。問到可擔心影響比賽？她
說：「唔擔心，醫生話大概一個星期就好，
家已經過咗5日，趕得及決賽。（驚唔驚
見評判扣分？）都擔心，但係冇辦法，唯有
逆來順受，希望決賽有好嘅狀態。（有冇信
心三甲？）好睇當晚發揮，希望穩穩陣陣爭
取表現。」
港姐決賽當晚的舞台將以古文明建築藝術
為藍本，一廠將打造成金光燦爛的「天使之
城」，並延伸到戶外停車場的巨型三角宮
殿，襯托「歌神」張學友表演。問到副總經
理曾志偉可擔心當晚天氣不穩有可能會打風
而有兩手準備？他笑說：「其實唔止兩手，
仲有三手，可能會事前錄影定，因為戶外停
車場個景嗰 part 有飛船，就係張學友嗰
part。」他透露舞台原則上已搭建好，昨日
就會開始試錄，好難得學友都肯來，如果決
賽當日打風就會播錄影片，否則就會秉承港
姐傳統現場直播，因為做直播氣氛最好，加
上已安排好嘉賓戶外座位。
志偉與學友私交甚篤，問到是否他親自出
馬邀請對方擔任表演嘉賓？志偉笑說：「其
實我第一日返工，學友已打電話嚟祝賀我，
問我有咩幫手，我就話有需要就打畀佢，所
今次就出人情牌，佢就話諗吓，好快就叫人
答覆我，因為我哋本身個監製，就係佢演唱
會個監製。」

志偉歡迎藝員主動給意見
談到C君出任J2台的創意總監，問志偉是否
他欽點？志偉說：「其實我哋請咗好多人，不
過唔係幕前，C君咪好似我同（王）祖藍咁，

只不過係幕前變幕後咁解啫，我喺TVB
以來，都覺得C君係個度橋嘅人，

佢入嚟負責度橋，（J2台
節目會有調

動？）一定係，因為J2台要有新意，而C君就
係諗埋啲奇奇怪怪嘅。」
問到C君是否唔做幕前演出？志偉笑謂沒
有叫對方唔做，C君搵唔夠便會走返出幕
前，他亦沒有拆散農夫，只不過是C君要返
工，陸永就不用。志偉又透露有意找陸永做
幕後，因多年前他們第一部電影《六樓后
座》就跟他合作，當時他已留意二人。問到
他給陸永什麼職銜？志偉笑說：「畀個前座
佢，慢慢退落後座，再去樓上。」
談到C君一上場，J2台的節目《#後生仔傾
吓偈》便腰斬，將於本月底結束，C君否認是
他的主意，問到是誰提出？志偉說：「佢梗係
話畀人聽唔關佢事，（係咪關你事？）冇乜所
謂啦，因為一班節目主持人個個都差不多入晒
組，成班人都成熟咗，需要換一個方式，其實
同監製傾過。啲人話停晒啲飲食節目，其實唔
係，家有《煮戰》，我哋只不過係換另一個
模式再出現，因為有啲舊有模式睇得太耐，需
要轉啲唔同方法去做，而《後生仔》做咗八百
幾集，好多topic都講得七七八八，應該用唔
同模式再呈現。」志偉又透露日前已接見30
多人，之後再會見C君，他謂藝人經常都聲稱

很被動，他
就覺得可以
主動，歡迎
藝員主動找
他給意見。

香港文匯報
訊許冠傑（Sam）日
前（6日）73歲生日，
大仔許懷欣（Ryan）
近日在社交網貼了多
張珍貴照片，包括Ry-
an兒時和父母合照，
以及Ryan細細個已和
爸爸在台上演出的合
照等，他以英文祝父

親生日快樂，並留言：「我們非常愛你，我們會珍惜一起玩音樂和旅
行的快樂時光。」而Ryan早於在上周五（3日）生日，Ryan跟家人
一齊慶祝，三代同堂拍大合照，場面熱鬧溫馨。

許冠傑
三代同堂慶祝生日

●●許冠傑站在最後排許冠傑站在最後排，，顯得十分低調顯得十分低調。。

●陳曉
華不出聲都

有股殺氣。

●●龔嘉欣客龔嘉欣客
串演出亦搶串演出亦搶
鏡鏡。。

●●陳展鵬被指有喜感陳展鵬被指有喜感。。

●●高海寧覺得今次角色很好玩高海寧覺得今次角色很好玩。。

●●練樂儀表練樂儀表
示不能與妮示不能與妮
歌合照歌合照。。

●志偉透露亦有
意找陸永做
幕後。

●為做好港姐決賽，無綫
不惜工本搭建大型

舞台。

●12位佳麗靚麗登
場會見「最上鏡小
姐」評判團。

●●左起左起：：陳陳
聖瑜聖瑜、、關楓關楓
馨馨、、宋宛穎宋宛穎
及王嘉慧亮及王嘉慧亮
相記者會相記者會。。

